
〈教賔主不同時。陳正言讜有詩云聞道騎鯨碧眼仙。黄柑手植尚依然。人間俯仰更成古。天下聲名不計年。繭紙誰能收妙墨。鷄林何用續遺〉

〈編。使君為剏新堂事。若解尊賢則是賢。譚太守和孰識東坡第一仙。謫束儋耳久悠然。潜心學易忘憂患。築屋閑居度歲年。興遣不為哀屈事。〉

〈情高甞見和陶篇。拜公遺像渾如在。曾與鄉人恭敬賢。公已歸為玉局仙。茂林喬木自蒼然。鄉時寓客共千載。今日新堂恰百年。鐵畫銀鈎三大〉

〈字。金章玉局一佳篇。逺煩幾似真雙美。後世應知兩並賢。〉欽賢堂〈宋史列傳張田臨政以清。女弟聘馬軍帥王凱。欲售珠犀〉

〈子廣。顧曰。南海富諸物。但身為市舶使。不欲自汙爾。作欽賢堂。繪古昔清刺史像。日夕師拜之。蘇軾甞讀其書。以侔古廉史聞見善善録張廣州與妹〉

〈仁壽夫人書云。廣州犀珠香藥亦閑錢。但添市舶使。不欲效前人自汙耳。有唐三百年。惟宋景。盧奐。李朝𨼆。治廣以潔。稱吾宋無聞。予作欽賢堂。繪〉

〈古之清刺史。日夕師拜之。吾妹賢。且知理當喜聞之。〉養賢堂〈廣州府南海志路學養賢堂。爐亭扁曰明德。大學諸生坐齋之〉

〈所。南雄路志郡學有養賢堂。郡守陳侯侁創建。在學正位之側〉愛賢堂〈宋姚成一雪坡集萬誠翁愛賢堂記同年萬。定翁〉

〈之兄誠翁。名其攸寧之堂曰愛賢。取人皆愛珠玉。我愛子孫賢義也。誠翁謂予曰。珠玉世同愛也。予若孫苟不能有。徒愛虞剱而共池。衛璧而已氏。〉

〈照乘在魏。申則虜。連城入秦。嬰則降。有無等也。吾子不若賢子孫矣。使吾子孫廣袤田宅吾弗愛。使吾子孫輝朱暎紫吾未愛。使吾子孫學愽而文〉

〈華。吾愛矣。亦未甚愛。可愛獨賢耳。吾非與世異愛也。富且貴而賢。必不驕以鄙。學且文而賢。不必矜以浮。吾固願賢也。為人祖。為人父。以賢起家〉

〈易。為人子。為人孫。以賢世家難。子而孫。孫而復子易。子賢扵父。孫賢扵祖難。輿子扵曾。思孫扵孔。不敢當亦不敢望。伯温和中為之父。而純正文公〉

〈為之子。文穆文靖為之祖。而東萊成公為之孫。韋齋翁之遯翁。紫巖氏之南軒氏。又其次。槐庭之王。麥舟之范。忠文之夢得。申國之榮陽。蘇之長公。〉

〈楊之伯子。賢其可晞也。謟教咸。肉誘賛。府居訓符。吾弗為。恐子以亦不吾愛。歆師新。彧附曹。群忘漢。超叛鑒。吾亦弗愛矣。吾固願賢也。子以吾言為〉

〈何如。可則子為我記之。余曰。是名也。萬石之有君。兄弟賢矣。君又愛子孫賢。天其以是明珠大玉副君之愛哉。萬之後必大矣。吾為君賀。抑賢子孫〉


〈有道。家種德。則子孫之不賢者不生。身行道。則子孫象賢者必法。世務學。則子孫賢賢者必儒。是三者信有證。願以吾言併君言記之。誠翁諾。遂書〉

